
Puni naziv:
Javno preduzeće „Šume Tuzlanskog Kantona“ dioničko društvo

Adresa: 



Fadila Kurtagića 1, Kladanj, 75280

Fax/tel: 



035/621-075; 621-212; 621-287

e-mail: 




jpsumetk@bih.net.ba
Web adresa:



www.jpsumetk.ba
Broj upisa u sudski registar: 

U/I-1105/05 od 10.08.2005.godine

Broj rješenja o upisu emitenata 

kod Komisije:



03/2-19-545/05 od 27.10.2005.godine

Identifikacioni broj:


4209129520001

Broj uvjerenja PDV registra:

209129520001

Direktor: 



V.D.  Almir Huskić, dipl.ing.šum..
Osnovna djelatnost: 


Uzgoj, zaštita i iskorištavanje šuma

Šifra djelatnosti: 


02.10 (02.011)
Površina šuma i šum.zemljišta:
1.Visoke šume


47.128 ha; 59,27%






2.Šumske kulture
  
  2.781 ha;   3,50%






3.Izdanačke šume 

11.473 ha; 14,43%






4.Ostale površine
 
  1.620 ha;   2,04%






5.Uzurpacije


  6.521 ha;   8,20%






6.Minirano ukupno

   9.988 ha; 12,56%
7.Ukupno (1-6):


79.510 ha;100,00%





8.Površ.pristupna za gospodar. 69.176 ha;  87,00%

Mogući dozv. plan sječa  po ŠPO  
1.Bruto:

          315.057 m3





2.Neto:

          267.798 m3
Godišnji plan sječa:


1.Bruto:

          227.473 m3





2.Neto:

          194.102 m3
Broj zaposlenih (plan):

554
Poslovne jedinice:


1.ŠG »KONJUH» Kladanj;






2.ŠG »SPREČKO» Živinice;






3.ŠG »MAJEVIČKO» Srebrenik;






4.ŠG »VLASENIČKO» Turalići;






5.DIREKCIJA Kladanj;

Poslovne banke:


1.NLB Tuzlanska banka dd Tuzla, Filijala Kladanj;






2.Unicredit Zagrebačka banka dd , Poslovnica Živinice;






3.Hipo alpe adria banka, Filijala Tuzla;






4.Raiffeisen bank dd Sarajevo, Filijala Tuzla;

Vrijednost osnivačkog  kapitala:
1.Državni kapital  = 
1.258.533,00 KM; (51%)






2.Dionički kapital  = 
1.209.178,00 KM; (49%)






3.Ukupno kapital  =
2.467.711,00 KM;(100%)

Dionice:



1.Broj dionica: 49.354

2.Vrsta dionica: obične

Nominalna vrijednost: 

50,00 KM

U V O D
1. Osnovni statusni podaci o preduzeću

Naziv: Javno preduzeće „Šume Tuzlanskog kantona“ dioničko društvo; 


Skraćeni naziv: JP „Šume TK“  dd Kladanj;

Sjedište preduzeća: Kladanj, ulica Fadila Kurtagića broj 1.

   
JP „Šume TK“ Tuzla je osnovano na osnovu Zakona o šumama Tuzlanskog kan-tona ( „Sl.novine TK“ broj:10/99), kao pravni sljednik slijedećih preduzeća:

· DP Šumarstvo „Svatovac“ Živinice,

· DD „Miljevica“ Kladanj, i

· JP „Birač“  Vlasenica - Turalići.

    
Kao osnivač JP „Šume TK“ Tuzla upisana je Skupština Tuzlanskog kantona sa osnivačkim kapitalom od  70.000,00 KM u obliku novca.

     
Rješenjima Kantonalne agencije za privatizaciju TK odobrena je i izvršena djelimična privatizacija državnog kapitala u nominalnom iznosu od 840.444 KM (ili 34.06% ukupnog kapitala, a 14,94% ili 368.734 KM bilo je privatizirano po ranijim propisima što ukupno čini 49,00% kapitala), a preostali dio u ukupnom nominalnom  iznosu od 1.258.533 KM (ili 51,00% ukupnog kapitala) je državni kapital.  

Poslije izvršene djelimične privatizacije struktura kapitala je:

Ukupan kapital 
 
                                             2.467.711 KM

Nominalna vrijednost državnog kapitala                         1.258.533 KM

Nominalna vrijednost dioničkog kapitala
                        1.209.178 KM.

Ukupan osnivački kapital podijeljen je na 49.354 redovne (obične) dionice nominalne vrijednosti 50,00 KM serije "1" upisane 21.12.2001.godine.

U ukupnoj vrijednosti kapitala nisu sadržane vrijednosti šuma, šumskog zemljišta i šumskih komunikacija koji su u cijelosti u državnom vlasništvu.
    
Po izvršenoj djelimičnoj privatizaciji izvršen je upis osnivanja Dioničkog društva „Šume Tuzlanskog kantona“ Kladanj, kao pravnog sljednika Javnog preduzeća „Šume Tuzlanskog kantona“ Tuzla. 

   
Rješenjem o upisu  promjena u sudski registar kod  Općinskog suda u Tuzli  broj:U/I-1105/05 od 10.08.2005.godine o usklađivanju statusa preduzeća sa Zakonom o javnim preduzećima upisano je Javno preduzeće „Šume Tuzlanskog kantona“ dioničko društvo Kladanj.

1.1. Djelatnost  i organizacija preduzeća

    
Prema Odluci o klasifikaciji djelatnosti Bosne i Hercegovine 2010. (Sl.glasnik BiH, br.47/10) izvršeno je usklađivanje registrovane djelatnosti u JP „Šume TK“ dd Kladanj, te su djelatnosti preduzeća u unutrašnjem prometu:
· 02.10  uzgoj šuma i ostale djelatnosti u šumarstvu;

· 02.20  sječa drva (iskorištavanje šuma);

· 02.40  pomoćne usluge u šumarstvu;

· 01.70  lov, stupičarenje i uslužne djelatnosti u vezi s njima;

· 01.49  uzgoj ostalih životinja;

· 01.30  uzgoj sadnog materijala i ukrasnog bilja;

· 01.19  uzgoj ostalih jednogodišnjih usjeva;

· 02.30  sakupljanje nekultivisanih šumskih plodova i proizvoda, osim šumskih 
sortimenata;

· 41.20  gradnja stambenih i nestambenih zgrada;

· 42.13  gradnja mostova i tunela;

· 42.99  gradnja ostalih građevina niskogradnje, d.n.;

· 43.12  pripremni radovi na gradilištu;

· 46.73  trgovina na veliko drvom, građevinskim materijalom i sanitarnom opremom

· 71.11  arhitektonske djelatnosti;

· 71.12  inžinjerske djelatnosti i s njima povezano tehničko savjetovanje;

· 71.20  tehničko ispitivanje i analiza;

· 72.19  ostalo istraživanje i eksperimenalni razvoj u prirodnim, tehničkim i 
tehnološkim naukama. 


Djelatnosti preduzeća u vanjskom prometu su:

· vanjska trgovina neprehrambenim proizvodima,

· vanjska trgovina prehrambenim proizvodima,

· ugovaranje dugoročne proizvodne kooperacije sa stranim licima,

· izvođenje investicionih radova u inozemstvu i ustupanje investicionih radova stranom licu u BiH,

· zastupanje stranih lica (ugovaranje zastupanja stranih lica, prodaja strane robe sa konsignacionih skladišta),

· privremeni uvoz i izvoz robe,

· usluge međunarodnog drumskog transporta roba i druge usluge koje su u vezi sa međunarodnim transportom (međunarodna špedicija, skladištenje, agencijske usluge u transportu i sl.)

· ugostiteljske i turističke usluge,

· posredovanje i zastupanje u prometu robe i usluga.

· druge usluge iz strukture registrovane djelatnosti.
Osnovna djelatnost preduzeća je uzgoj i zaštita šuma, šifra podrazreda 02.10 (ranija šifra djelatnosti prema KD BiH 2006.godina 02.011). 

Preduzeće je organizovano kao jedinstven pravni subjekt koji čine organizacione jedinice osnovane na teritorijalnom principu kao šumska gazdinstva u granicama šumsko-privrednih područja kojima se gospodari i direkcija preduzeća koja objedinjuje sve stručne poslove.

Poslovne jedinice u sastavu JP „Šume TK“ dd  Kladanj su:

1. Šumsko gazdinstvo „Konjuh“ Kladanj, Patriotske lige broj 13;

2. Šumsko gazdinstvo „Sprečko“ Živinice, Oslobođenja 13;

3. Šumsko gazdinstvo „Majevičko“ Srebrenik, Bosanskih branilaca bb;

4. Šumsko gazdinstvo „Vlaseničko“ Kladanj - Turalići  bb;

5. Direkcija  Kladanj, Fadila Kurtagića broj 1.
2. OSNOVI CILJEVI I ZADACI POSLOVANJA  

Iz samog naziva je prepoznatljivo da Preduzeće gospodari šumom i šumskim zemljištem u državnoj svojini na području Tuzlanskog kantona (kao korisnik državnih šuma) na osnovama Zakona o šumama TK. Prema Zakonu na području Kantona posluje jedno KŠPD za gospodarenje šumom i šumskim zemljištem u državnoj svojini, sa jasno propisanim obavezama i ovlaštenjima.

Zahtjevi društveno političke zajednice u odnosu na šumu su mnogobrojni i veoma zahtjevni. Društvena zajednica od šume više ne traži isključivo šumske drvne sortimente, već kontinuirano snabdijevanje vodom, čistim zrakom, prostorom za sport i rekreaciju, lovnim turizmom i sl. Sve su češće inicijative za proglašenje zaštićenih područja i očuvanje biološkog diverziteta, čija implementacija se u pravilu reflektuje na svakodnevne šumarske aktivnosti. Postojanje mnogobrojnih interesnih grupa (stakeholdera) koje od šume traže različite proizvode, funkcije i koristi, uzrokuje i sve češću pojavu konflikata njihovih zahtjeva i interesa koje iskazuju prema šumi. U takvoj situaciji poslovni sistemi šumarstva se nerijetko identificiraju kao destruktori prirode i šumskih resursa, a šumarski stručnjaci su izloženi kritici javnosti i sve brojnijih nevladinih ekoloških udruženja.


Uvažavajući navedeno JP „Šume TK” dd Kladanj je definisalo svoje pravce razvoja, viziju poslovanja i strateške ciljeve kojima nastoji zadovoljiti interese i zahtjeve različitih interesnih grupa.
Naša misija je: Gospodarenje sa šumama na principima održivog gospopdarenja u cilju očuvanja i unapređenja 
     ekoloških, socioloških i ekonomskih funkcija šuma.

Naša vizija je: Svojim nasljednicima ostaviti bolje šume nego 

    što smo ih mi naslijedili.

2.1. Strateški ciljevi


Plan poslovanja za 2023.godinu usmjerava niz aktivnosti koje treba da omoguće ostvarenje postavljenih strateških ciljeva trogodišnjim Planom poslovanja, a koji se u najkraćem mogu definisati kao: 

· Poboljšati kvalitet šuma i korištenja šumskog zemljišta;

· Rad u skladu sa Zakonom;

· Transparentnost u svim segmentima rada;

· Biti najbolji partner;

· Poboljšati efikasnost zaposlenog osoblja i biti najuspješniji tim;

· Poboljšati visinu i strukturu prihoda;

· Poboljšati efektivnost rashoda;

· Poboljšati efikasnost organizacije;

· Poboljšati profitabilnost. 

2.2. Ciljevi i zadaci poslovanja

Osnovni zadaci koji proističu iz ZOŠ TK i drugih propisa su:

-
sprovođenje mjera integralne zaštite šuma,

· realizacija poslova biološke obnove šuma najmanje u obimu ili većim od obima predviđenog ŠPO (pošumljavanje, njega i čišćenje šumskih kultura i šuma, zaštita šuma od biljnih bolesti, štetočina, požara, čovjeka, rekonstrukcija degradiranih i izdanačkih šuma, pošumljavanje krša i goleti), 

· unapređenje opšte korisnih funkcija šuma, 

· zaštita ugroženih vrsta,

· rad u skladu sa certifikatom šuma po FSCTM standardima,



· izgradnja i održavanje šumske infrastrukture,

· uzgoj, zaštita i korištenje divljači,

· racionalno iskorištavanje proizvoda šume i šumskog zemljišta,

· organizacija poslovanja preduzeća sa efikasnim upravljanjem troškovima u skladu sa normativima i uz stalan nadzor,
· analiza postojeće organizacije i sistematizacije i prema ocjeni dogradnja postojeće ili izrada nove organizacije i sistematizacije poslova u preduzeću,

· održavanje postojećih i nabavka novih sredstava rada, 

· zbrinjavanje zaposlenika sa umanjenom radnom sposobnošću,

· informatizacija i informatičko uvezivanje organizacionih jedinica,

· stručno usavršavanje zaposlenih, 

· rješavanje pitanja miniranih šumskih površina,

· unapređenje odnosa sa javnošću sa akcentom na značaju šumskog ekosistema i djelatnosti sa kojom se preduzeće bavi,

· izvršavanje ugovorom preuzetih stručnih poslova gospodarenja privatnim šumama u ime Kantonalne uprave za šumarstvo.

2.3. Zaštićeni pejzaž „Konjuh“ i ekologija 
Zakonom o proglašenju dijela planine Konjuh zaštićenim pejzažom „Konjuh“ („Službene novine TK“, broj: 13/09, 08/14 i 13/17), na dva ŠPP („Konjuh“ i „Sprečko“) propisane su posebne mjere gospodarenja po zonama zaštite „A“, „B“ i „C“ s obzirom na propisani stepen zaštite obuhvata ZP „Konjuh“ u odnosu na normalno gospodarenje u predhodnom uređajnom periodu u odnosu na ŠPO za ta dva šumsko privredna područja. 


Zaštićeni pejzaž „Konjuh“ u širem geografskom smislu smješten je u centralnim dijelovima planine „Konjuh“. U hidrografskom pogledu Zaštićeni pejzaž obuhvata u svom sjevernom dijelu slivno područje rijeke Oskove, a u južnom dijelu slivno područje rijeke Drinjače u njenom gornjem slivu i slivna područja Krabanje i Velike Zlaće. U topografskom pogledu pripada brdsko-planinskom regionu sa apsolutnim nadmorskim visinama od 300 do 1.328 m. Ukupna površina Zaštićenog pejzaža „Konjuh“ iznosi 8.645,34 ha i prostire se na dijelovima ŠPP „Konjuh“ i ŠPP „Sprečko“.

Ovo područje proglašeno je zaštićenim pejzažom s ciljem:

· Održavanja usklađenosti međusobnog djelovanja prirode i kulture putem zaštite pejzaža i tradicionalnog korištenja zemljišta, građenja, te društvenih i kulturnih manifestacija;

· Izvođenja ekonomskih aktivnosti u skladu sa prirodom i očuvanjem kulturnog sistema zajednica;

· Održavanja raznolikosti pejzaža i staništa, srodnih vrsta i ekosistema;

· Eliminisanja i sprečavanja korištenja zemljišta i aktivnosti koje nisu u skladu sa ciljevima upravljanja i omogućavanja rekreacije i turizma koje odgovara kategoriji područja;

· Podsticanja naučnih i edukativnih aktivnosti za dobrobit stanovništva za duži vremenski period;

· Učešća javnosti u zaštiti okolice Zaštićenog pejzaža;

· Omogućavanje beneficija kroz osiguranje prirodnih izvora (kao što su šume i ribe) i usluga (kao što su čista voda ili prihodi od turizma u cilju održive upotrebe tog područja) za lokalnu zajednicu.  

Napominjemo, da će se primjena Zakona o zaštićenom pejzažu u 2023. godini negativno odraziti na realizaciju Plana sječa u GJ „Oskova“ i GJ „Gornja Drinjača“ naročito u zoni „A“ (strogo zaštićeno područje). ŠG „Sprečko“ i ŠG „Konjuh“ će u planu sječa morati iznalaziti rješenja planiranja sječa u svrhu samoodrživosti, odnosno očuvanja visine i strukture prihoda od drveta šumskih gazdinstava, a time i cijelog Preduzeća. Poslovanje ova dva šumska gazdinstva odnosno izvršenje potrajnosti gospodarenja biće upitna u zadnje dvije godine uređajnog perioda za ova dva ŠPP-a.

U skladu sa Zakonom o šumama, Preduzeće će od nadležnih kantonalnih organa tražiti pravičnu naknadu za ograničeno gospodarenje šumama. Kada su u pitanju ograničenja sanitarnih sječa unutar A zona Zaštićenog pejzaža „Konjuh“, podaci ukazuju da je Preduzeće dovedeno u nezavidnu situaciju. Zato, očekujemo da će napokon u 2022. godini, doći do harmonizacije između Pravilnika o obimu mjera o uspostavljanju i održavanju šumskog reda i način njihovog provođenja („Službene novine TK“, broj: 9/17) i Pravilnika  o unutrašnjem redu unutar područja Zaštićeni pejzaž „KONJUH“, broj 01-027/18 od 10.01.2018. godine! 
Realizaciju mjera i aktivnosti iz oblasti ekologije u planskoj godini,  Preduzeće će sprovoditi u skladu sa  Zakonom o zaštiti prirode FBiH, Zakonom o zaštiti prirode TK, Zakonom o šumama TK, Zakonom o proglašenju dijela područja planine Konjuh Zaštićenim pejzažem „Konjuh“,  FSCTM principima i kriterijima. JP „Šume TK“ DD Kladanj kao korisnik državnih šuma na području Tuzlanskog kantona ima obavezu permanentnog djelovanja u vidu obilježavanja značajni ekoloških datuma, odnosno praktičnog i promotivnog - edukativnog djelovanja na očuvanju i unapređenju ekološke, socijalne i ekonomske funkcije šume s pozicije koju obnaša. Ova obaveza se povećava kroz posjedovanje FSCTM certifikata gdje su ekološke i sociološke funkcije šume na prvom mjestu, pa se preduzeće obavezuje u narednom periodu poslovanja odgovornije odnosti prema šumskom ekosistemu.

3. Šumsko-uzgojni radovi  
U cilju obnove šuma te očuvanja šume kao prirodnog resursa i unapređenja njenih osnovnih funkcija i na osnovu obima poslova biološke obnove šuma predviđenih ŠGO za ŠPP „Konjuh”, „Sprečko”, „Majevičko” i „Vlaseničko”, te na osnovu kolaudacije radova izvedenih 2021. godine i predviđenih finansijskih sredstava za ove namjene, utvrđen je plan šumsko-uzgojnih radova za 2023. godinu.


Kantonalnim ZOŠ-ma predviđeno je da se iz prikupljenih finansijskih sredstava po osnovu naknada za opće korisne funkcije šuma finansira biološka obnova šuma u obimu većem od predviđenog ŠGO.

Po tom osnovu Preduzeće će  prema Kantonalnoj i Federalnoj upravi za šumarstvo, kandidovati projekte, za sanaciju ogoljelih površina koje su nastale kao posljedica suše,odnosno sanacije sanitarnog užitka nastalim pojavom potkornjaka i požara u 2012-2013. godini, po objavljenim javnim pozivima.
3.1.  Plan šumsko-uzgojnih radova 
Ukupna površina šuma i šumskog zemljišta kojim Preduzeće gospodari sadržana je u četiri ŠGP-a. Površine šuma i šumskog zemljišta po Šumsko-gospodarskim područjima i nesporne površine šuma i šumskog zemljišta prikazane su u tabeli I i II..
Tabela I

	Šumsko

gospodarsko područje
	Visoke šume
	Šumske kulture
	Izdanačke šume
	Ostale

površine
	Uzurpacije
	Minirane površine
	Ukupno

	              Konjuh
	20.110,18
	577,11
	1.079,87
	521,50
	345,64
	1.062,24
	23.696,54

	              Sprečko
	18.974,46
	1.537,77
	6.941,51
	821,38
	5.217,97
	5.279,43
	38.772,15

	              Majevičko
	5.190,10
	476,72
	2.801,13
	92,93
	791,92
	2.631,87
	11.984,67

	              Vlaseničko
	2853,66
	188,87
	650,85
	183,70
	165,13
	1.014,72
	5.056,93

	              Ukupno
	47.128,03
	2.780,47
	11.473,36
	1.619,51
	6.520,66
	9.988,31
	79.510,34


Tabela II

	Šumsko 

gospodarsko područje
	Površina (ha)
	%
	Minirano

	
	
	
	ha
	%

	Konjuh
	23.697
	29,80
	1.180
	11,68

	Sprečko
	38.772
	48,76
	5.279
	52,24

	Majevičko
	11.985
	15,07
	2.632
	26,04

	Vlaseničko
	5.057
	6,37
	1.015
	10,04

	Ukupno
	79.510
	100,00
	10.106
	100,00


U cilju obnove i očuvanja šume kao prirodnog resursa i unapređenja njenih osnovnih funkcija a na osnovu obima poslova biološke obnove šuma predviđenih ŠGO-ma i na osnovu kolaudacije radova izvedenih 2021. godine, utvrđen je Plan šumsko-uzgojnih radova za 2023. godinu kako je prikazano u tabelama 1.,1.I. i 1.II.
U tabelama 1.a, 1.I.a i 1.II.a i grafikonu 1. prikazani su planirani šumsko-uzgojni radovi za 2023. godinu.     

Šumsko uzgojni radovi po osnovu jednostavne biološke reprodukcije predviđeni planom utvrđeni su na desetogodišnjem nivou ŠGO-ve, te je u planskoj godini predviđeno radova u količini 1/10 ukupne desetogodišnje obaveze. Za 2023. godinu na nivou Preduzeća planirano je: pošumljavanje sadnjom sadnica sa slobodnim korjenovim sistemom  na površini od 57,70 ha, od toga sadnjom sadnica četinara na površini 33,70 ha i sadnjom sadnica lišćara na površini od 24,00 ha.

U 2023. godini  ako bude godina punog uroda sjemena, izvršit će se priprema zemljišta za prirodno podmlađivanje na ukupnoj površini od 3,00 ha na ŠGP „Sprečko“,2,00 ha i 1,00 ha na ŠGP“Konjuh“. U protivnom površina će se pošumiti sadnjom sadnica ili sjetvom sjemena.

Popunjavanje šumskih nasada planirano je na površini od 18,31 ha na osnovu tehničkog prijema radova za 2021. godinu i to četinara na površini od 16,62 ha i lišćara na površini od 1,69 ha, dok će se popunjavanje prirodnog podmlatka izvršiti na površini od 18,40 ha i to: 16,08 ha četinara i 2,32 ha lišćara. 
Mjere njege šumskih nasada i sastojina koje potiču iz prirodne obnove u razvojnoj fazi mladika, guštika, te prorede letvenjaka planirane su na ukupnoj površini od 133,30 ha od čega mjere njege šumskih nasada u razvojnoj fazi mladika i guštika na površini od 68,97 ha,  prorede šumskih nasada u razvojnoj fazi letvenjaka na površini od 64,33 ha. Zatim, mjere njege sastojina iz prirodne obnove u razvojnoj fazi mladika i guštika na površini 66,22 ha, a prorede sastojina iz prirodne obnove  u razvojnoj fazi letvenjaka na površini od 493,15 ha.   
                                                                                                              Graf 1.

U 2023. godini preduzimat će se aktivnosti na projektima koji promoviraju održivi razvoj i zaštitu okoliša, poticati ljude na suživot s prirodom i drugo, a sve kroz: sadnju autohtonih vrsta drveća, njegovanje i održavanje novopodignutih sastojina i sastojina iz prirodne obnove, svođenje šteta na flori i fauni pri gospodarenju šumama na najmanju moguću mjeru, sa posebnom pažnjom na zaštiti ugroženih vrsta, realizaciju novih ulaganja u lovno-uzgojne i lovno-tehničke objekte radi uzgoja i skloništa za životinje i ugrožene vrste. Imperativ je da se prirodni resursi koriste racionalno i na zakonit način,

provođenje aktivnosti sa svim interesnim grupama na rješavanju problema odlaganja čvrstog otpada u šumi i šumskom zemljištu i zabrani unosa hemijskih sredstva u šumu.

ZOŠ-ma je predviđeno da se iz prikupljenih finansijskih sredstava po osnovu naknada za opće korisne funkcije šuma finansira biološka obnova šuma u obimu većem od predviđenog ŠGO, te će po tom osnovu Preduzeće u 2023. godini kandidovati projekte prema Kantonalnoj upravi za šumarstvo po objavljenom javnom pozivu. U 2023. godini planirane su aktivnosti na internoj i eksternoj edukaciji stručnog osoblja u cilju unapređenja poslova iz oblasti uzgoja i zaštite šuma
3.2. Sjemenarstvo i rasadnička proizvodnja, 

       sekundarni šumski proizvodi i lovstvo
3.2.1. Sjemenarstvo  
U skladu sa članom 5. Zakona o sjemenu i sadnom materijalu šumskih i hortikulturnih vrsta drveća i grmlja („Službene novine FBiH“, broj 71/05), na prijedlog šumsko-privrednog društva, uz predhodno pribavljeno mišljenje kantonalne uprave, Federalno ministarstvo poljoprivrede, šumarstva i vodoprivrede odobrilo je upis u registar trinaest objekata za proizvodnju sjemena na području kojim gospodari JP „Šume TK“ dd Kladanj. Registrovani sjemenski objekti su fenotipski najkvalitetniji dijelovi gospodarskih šuma čija je svrha i cilj očuvanje genofonda i proizvodnja kvalitetnog normalnog šumskog sjemena. Stoga su priznati sjemenski objekti odmah stavljeni pod zaštitu i sa njima će se ubuduće isključivo gospodariti na način kojim se obezbjeđuje najbolji urod u svakom pogledu. U cilju ispunjavanju zakonskih obaveza vezanih za sjemenske objekte u 2023. godini planirane su slijedeće aktivnosti:

· Izrada i usvajanje novog dinamičkog plana u sjemenskim objektima i potrebnih aktivnosti na ispunjavanju zakonskih obaveza vezanih za sjemenske objekte;

· Upis u Registar proizvođača šumskog, odnosno hortikulturnog sjemena;

· Uređenje sjemenskih objekta, po usvojenom dinamičkom planu.

3.2.2.  Rasadnička proizvodnja  
Rješenjem Federalnog ministarstva poljoprivrede, vodoprivrede i šumarstva broj: UP-I-07-26-894/12 od 09.05.2012. godine, JP „Šume TK“ dd Kladanj odobren je upis u Registar proizvođača šumskog i hortikulturnog sadnog materijala. Danom upisa u Registar proizvođača sadnog materijala JP „Šume TK“ dd Kladanj je steklo zakonsko pravo da se u Rasadniku „Budim potok“ bavi proizvodnjom normalnog sadnog materijala šumskih i hortikulturnih vrsta drveća i grmlja.

U 2023. godini planirana je proizvodnja sadnica četinara (smrča, bijeli i crni bor) različitog uzrasta i starosti za vlastite potrebe, a dio preko vlastitih potreba biće ponuđen tržištu. 

3.2.3. Nedrvni (sekundarni) šumski proizvodi  
U poslovnoj 2023. godini sve planirane aktivnosti na uzgoju, iskorištavanju, sakupljanju i prometu nedrvnih (sekundarnih) šumskih proizvoda realizirat će se u skladu sa Zakonom o šumama („Službene novine Tuzlanskog kantona“ broj: 07/17) i Pravilnika o načinu žigosanja, premjeravanja, sadržaju i načinu izdavanja otpremnog iskaza za drvo i nedrvne (sekundarne) šumske proizvode te o uzgoju, iskorištavanju, sakupljanju i prometu nedrvnih(sekundarnih) šumskih proizvoda („Službene novine Tuzlanskog kantona“, broj: 9/17).

Osnovni cilj u 2023. godini je ostvariti veći prihod od nedrvnih(sekundarnih) šumskih proizvoda u odnosu na prošlu poslovnu godinu, .

Da bi se ostvario navedeni cilj potrebno je raditi na uspostavi sistema po kojem će se unutar preduzeća raditi I razvijati nedrvni šumski proizvodi . U svrhu navedenoga planira se uraditi interni Pravilnik o uzgoju, iskorištavanju, sakupljanju i prometu nedrvnih(sekundarnih) šumskih proizvoda. Sprovesti u prvoj polovini poslovne 2023. godine edukaciji uposlenika koji će raditi na navedenim poslovima. Zatim se planira na edukaciji lokalnog stanovništva o načinima sakupljanja, vrstama koje se sakupljaju i vremenu sakupljanja. Navedena aktivnost će omogučiti lokalnom stanovništvu dodatni izvor sticanja prihoda.
Planiraju se aktivnosti na popularizaciji  nedrvnih šumskih proizvoda kroz markentig preko elektronskih I printanih medija  za područje Tuzlanskog kantona.

U poslovnoj 2023 godini sve aktvnosti će biti usklađene sa Šumsko privrednim osnovama i Programom sakupljanja  nedrvnih(sekundarnih) šumskih proizvoda.

U prvom kvartalu poslovne godine raspisat će se Javni poziv za sakupljanja  nedrvnih(sekundarnih) šumskih proizvoda za registrovana pravna lica za navedenu djelatnost.
3.2.4. Lovstvo  
Realizacija  planiranih aktivnosti u iz oblasti lovsta bit će usklađena sa Lovno privrednom osnovom za Posebno lovište „Konjuh“ sa rokom važenja 01. 04. 2014 – 31.03. 2024.godine, Godišnjim planom gospodarenja sa Posebnim lovištem „Konjuh“ koji se planira uraditi u prvom kvartalu poslovne 2023. godine, te na isti dobiti potrebnu saglasnost Federalnog ministarstva za poljoprivredu, vodoprivredu i šumarstvo. Izrada navedenog Godišnjeg plana gospodarenja Posebnog lovišta kao i realizacija istog biće usklađena sa Zakonom o lovstvu (“Službene novine Federacije Bosne i Hercegovine” broj; 4/06 i 8/10, 81/14).

Lovno privrednom osnovom za posebno lovište “Konjuh” za lovnu godinu 2022 – 2023. Planirane su aktivnosti na uređenju lovišta u pogledu izgradnje I održavanja lovno – uzgojnih I lovno – tehničkih objekata u tabeli broj 1 a u tabeli broj 2 potrebna hrana :

 









Tabela br.1.
	Lovno tehnički i uzgojni  objekti za lovnu godinu 01. 04. 2022. – 31. 03. 2023.

	R.broj
	Naziv objekta
	Izgradnja
	Održavanje

	1.
	Visoka zatvorena čeka
	
	1

	2.
	Visoki zasjedi
	3
	2

	3.
	Nadstrešnica
	
	1

	4.
	Magacin za hranu
	
	1

	5.
	Lovačke staze
	3
	7

	6.
	Hranilište kabaste hrane
	3
	3

	7.
	Hranilište za medvjeda i d.svinju
	
	1

	8.
	Solila
	5
	5

	9.
	Pojilišta
	2
	2

	10.
	Kaljužišta
	2
	7


Tabela broj 2.

	Hrana za divljač u lovnoj  godini 01. 04. 2022. – 31. 03. 2023.

	R. broj
	Naziv
	Kukuruz (kg)
	Sočna (kg)
	Sijeno (kg)
	So (kg)
	Meso (kg)

	1.
	Medvjed
	3.360
	
	
	
	2688

	2.
	Divlja Svinja
	8.400
	8.400
	
	112
	

	3.
	Srneća divljač
	6.624
	6.624
	13.248
	276
	

	UKUPNO
	18.384
	15.024
	13.248
	388
	2.688


Lovno privrednom osnovom za posebno lovište “Koinjuh” planirane je sljedeći ostrel koji je prikazan u Tabeli 3,

	
	Planirani ostrel divljači za lovnu 01. 04. 2022 – 31. 03. 2023.godine

	R. broj
	Vrsta divljači
	Komada
	Cijena KM
	Vrijednost KM

	1.
	Srndać
	16
	600
	9.600

	2.
	Divlja svinja
	26
	680
	17.680

	3.
	Veliki Tetrijeb
	2
	2.500
	5.000

	4.
	Vuk
	5
	2.000
	10.000

	UKUPNO
	
	
	42.280


PLAN PRIHODA

Tabela br. 4

	R.broj
	Vrsta prihoda
	Cijena ( KM )

	1.
	Ostrelne takse
	42.280

	2.
	Dnevne organizacione taksa u lovište
	7.500

	3.
	Prihodi od mesa
	7.000

	4. 
	Prihodi od pruženih usluga u lovištu(pratioci,vozilo..)
	800

	5.
	Ostali troškovi
	1.500

	UKUPNO
	59.080


PLAN RASHODA

Tabela br.5

	R.broj
	Vrsta rashoda
	Količina
	Ukupno ( KM )

	1.
	Naknade ( Plata, Topli o.,prevoz)
	3
	49.739,36

	2.
	Nabavka hrane za divljač
	
	5.000

	3.
	Izgradnja I održavanje l.objekata
	
	2.000

	UKUPNO
	
	56.739,36


FINANSIJSKI EFEKAT LOVNOG GOSPODARENJA

Tabela br.6

	R BROJ
	FINANSIJSKI REZULTAT ( KM )

	1.
	UKUPNI PRIHODI
	59.080

	2.
	UKUPNO RASHODI
	56.739,36

	3.
	RAZLIKA
	2.340,64


U prvom kvartalu poslovne 2023. godine po dobijanju saglasnosti na Godišnji plan gospodarenja  Posebnim lovištem „Konjuh“ za lovnu 01. 04. 2022. – 31. 03. 2023.godine, raspisat će se Javni poziv za natječaj registrovanih pravnih i fizičkih lica za ostrel planirane divljači po navedenom Godišnjem planu.
U poslovnoj 2023. godini potrebno je uraditi na marketingu komercijalnog lova, preko turističkih agencija, lovačkih saveza, internet stranice preduzeća, štampanjem brošura i afiša. Cilj je da se u narednoj poskovnoj godini ostvari pozitivan rezultat u gaspodarenju sa Posebnim lovištem „Konjuh“.
Preispitat će se postojeća organizacija i sitematizacija poslova na lovstvu unutar preduzeća.


4.  Zaštita i čuvanje šuma 
Ugovorom iz 2004. godine o prenosu poslova gospodarenja šumama i šumskim zemljištem na području Tuzlanskog kantona između Ministarstva poljoprivrede, šumarstva i vodoprivrede TK i JP „Šume Tuzlanskog kantona“ DD Kladanj, poslovi čuvanja i zaštite šuma preneseni su na Preduzeće, mada je Zakonom bilo predviđeno da se ti poslovi obavljaju na nivou Kantonalne uprave za šumarstvo. Posebnim sporazumom bilo je predviđeno učešće u sufinansiranju tih poslova od strane Ministarstva. Krajem 2009. godine presudom Ustavnog suda FBiH došlo je do prestanka primjene Zakona o šumama („Službene novine FbiH“, broj: 02/02), a oblast šumarstva je privremeno do donošenja novog Zakona uređena Uredbom o šumama Vlade FBiH, te je zaštita šuma i dalje ostala u nadležnosti preduzeća, a Vlada Tuzlanskog kantona se Sporazumom obavezala izmirivati ukupne troškove na zaštiti šuma po isteku svakog kvartala. Odlukom Ustavnog suda počev od 06.12.2011. godine prestala je primjena i Uredbe o šumama, te je oblast šumarstva u Federaciji BiH, pa tako i na Tuzlanskom kantonu ostala bez pravne regulative sve do početka avgusta 2012. godine, kada je stupio na snagu kantonalni Zakon o šumama, kao privremeno rješenje do donošenja Zakona na Federalnom nivou. Ističemo da je u skladu sa članom 60. Zakona o šumama („Službene novine TK“, broj: 07/17 i 08/20), do uspostave čuvarske službe u Kantonalnoj upravi za šumarstvo, predviđeno da će poslove čuvarske službe obavljat korisnik državnih šuma uz obavezu refundacije troškova od strane Ministarstva. S obzirom da od donošenja Zakona pa do danas, nije došlo do uspostave čuvarske službe u Kantonalnoj upravi za šumarstvo, godinama su Sporazumima regulisana međusobna prava i obaveze između Ministarstva poljoprivrede, šumarstva i vodoprivrede Tuzlanskog kantona i JP „Šume Tuzlanskog kantona“ DD Kladanj, a koji se odnose na obavljanje poslova i finansiranja troškova čuvarske službe u državnim šumama, stručnih poslova gospodarenja privatnim šumama. 

Zato je i ovim planom predviđena čuvarska služba u okviru Preduzeća za cijelu godinu, jer zasigurno u 2023. godini neće doći do preuzimanja ovih poslova i uspostave čuvarske službe u okviru Kantonalne uprave za šumarstvo. Planirani prihodi u 2023. godini na ime subvencija iz budžeta TK po osnovu refundiranja troškova čuvarske službe iznose 2.500.000,00 KM koliko iznose i planirani rashodi za obavljanje ovih poslova u ime Kantonalne uprave za šumarstvo. Eventualnim izdvajanjem čuvarske službe iz Preduzeća tokom godine, planirani prihod za ove poslove bit će srazmjeran vremenu u kojem su poslovi zaštite šuma obavljani u okviru Preduzeća i za to vrijeme načinjenim troškovima.
Nadalje u 2023. godini planira se izrada i apliciranje projekata iz oblasti zaštite šuma u dijelu tehničke opremljenosti prema Kantonalnoj i Federalnoj upravi za šumarstvo, s ciljem poboljšanja tehničke opremljenosti Preduzeća sredstvima za blagovremenu dojavu i efikasno gašenje potencijalnog  požara u šumama.
Šumsko privrednim osnova predviđene su aktivnosti po svim vidovima zaštite šuma. Odgovorna lica u Preduzeću na poslovima zaštite šuma će inicirati, pratititi i analizirati provođenje svih aktivnosti i mjera na zaštiti šuma po organizacionim jedinicama i šumarijama u skladu sa propisima. Kao najvažnije preventivne mjere zaštite šuma, sprovodit će se mjere održavanja šumskog reda, zaštita šuma od štetnog djelovanja abiotskih faktora, zaštita šuma od fitopatogenih oboljenja i štetnih insekata, životinja, kao i zaštite šuma od štetnog djelovanja čovjeka.

Proteklih godina došlo je do sušenja pojedinačnih stabala i sušenja stabala u malim skupinama, zatim pojava požara na većim površinama, te u konačnici gradacije potkornjaka (štetočine prvog reda u četinarskim sastojinama), s katastrofalnim štetama u šumskim kompleksima na velikim površinama. Detaljan opis nepogode obrađen je u „Informaciji o zdravstvenom stanju šuma u periodu 2013-2019 godine“, broj: 1869/20 od 25.02. 2020. godine. 

Ističemo, da su u radu „Zdravstveno stanje šume na Tuzlanskom kantonu u 2021. godini“, broj: 12976/21 od 08.12.2021. godine, oblikovane i donešene mjere koje će u 2023. godini imati obavezujuću primjenu! 

Klimatske promjene i nemar čovjeka, ukazuje da treba posvetiti posebnu pažnju na zaštiti šuma od požara. Najugroženije su čiste sastojine četinara pogotovo one u blizini naselja i prometnica. Kompletnim stručnim pregledima opožarenih površina i konstatovanim stanjem na terenu raditi projekte sanacije i obnove požarom uništenih šuma i šumskog zemljišta sa prijedlogom mjera za provođenje sanacije sa troškovima za obnovu i dinamičkim planom realizacije. Također, provoditi monitoring opožarenih površina kao i sastojina koje gravitiraju opožarenim površinama. Kontinuirano preduzimati sve preventivne i represivne mjere zaštite. Preventivne mjere će sadržavati obrazovno-odgojne, propagandne i uzgojne mjere. Preduzeće će prigodnim brošurama i kratkim instrukcijama u javnim medijima upozoravati o opasnostima šumskih požara, postavljati znakove upozorenja i zabrane loženja vatre, njegovati sastojine, vršiti pravovremenu proredu sastojina, uklanjati potencijalni gorivi materijal, te izgrađivati i održavati protivpožarne puteve i prosjeke.             Represivne mjere zaštite sastojat će se u sprečavanju požara raznim tehnikama i alatima kao što su gašenje naprtnjačama, mlatilicama i prekopavanjem kanala. Posebnim Planom zaštite šuma od požara za 2023. godinu bit će detaljno razrađeni podaci o ugroženosti šuma od požara, mjere zaštite, definirat će se vrsta požara i najugroženija mjesta do organizovanja promatračko – dojavne službe koja će biti opremljena sredstvima veze na cjelokupnom području kojim Preduzeće gospodari, s ciljem obezbjeđenja blagovremene dojave za brz i energičan pristup gašenju požara.

Planirane su aktivnosti na sprečavanju bespravnih sječa i kontroli prometa drveta preko Odjela interne kontrole u saradnji sa nadležnim organima i institucijama. 

Uspostava monitoring sistema u oblasti zaštite šuma treba da odgovori svim ovim zadacima, jer poslovi zaštite šuma su od ogromnog značaja da se očuva biodiverzitet i stabilnost šumskog ekosistema sa ciljem očuvanja svih funkcija šume. 

Na kraju, Integralna zaštita šuma, je sistem koji kombinira sve raspoložive metode zaštite bilja u cilju sprečavanja ekonomskih šteta, uz što manje narušavanje aktivnosti prirodnih neprijatelj i što manje onečišćenje okoliša, te što niži utrošak energije. Ova nam definicija govori o strategiji koju Preduzeće treba slijediti kako bismo postigli zadovoljavajuće rezultate u zaštiti šuma.
5. Plan zaštite na radu i PPZ  

U 2023. godini provodit će se postupci nabavke HTZ opreme predviđene Zakonom i Pravilnikom o zaštiti na radu. Pored nabavke specijalizovane HTZ opreme u proizvodnim fazama, planirana je  odgovarajuća edukacija zaposlenika u proizvodnji s ciljem smanjenja povreda na radu.


Tokom godine obavit će se propisane mjere zaštite na radu i to:


-periodični pregledi sredstava rada,


-periodični ljekarski pregledi određenih kategorija zaposlenika,


-periodični pregledi elektro instalacija po objektima,


-periodični pregledi vatrogasnih aparata.


Vršit će se stalna kontrola primjene mjera HTZ i unapređenje tehnološkog procesa rada s ciljem veće sigurnosti zaposlenika u proizvodnom procesu. Program mjera ZNR i PPZ za 2023. godinu je sastavni dio Plana poslovanja.


U skladu sa Zakonskim propisima (Zaštite na radu, Zakona o zaštiti i spasavanju ljudi i materijalnih dobara od prirodnih i drugih nesreća, Zakona o zaštiti od požara i vatrogastvu FBiH) ažurirat će se:


-Elaborat zaštite i spasavanja od požara; 


-Elaborati za skladištenje zapaljivih i eksplozivnih materija za svaku šumariju 

            pojedinačno; 


-Pravilnik ZNR-u Preduzeća;


-Elaborati o uređenju u šumarstvu (u tekstualnom dijelu); 


-Uputstva za rad za radna mjesta sa posebnim uslovima rada.
            6. Obavljanje stručnih poslova gospodarenja Privatnim šumama 
Ugovorom o prenošenju stručnih poslova u pogledu gospodarenja privatnim šumama broj 04-26-10127/04 od 20.07.2004. godine između Ministarstva poljoprivrede, šumarstva i vodoprivrede Tuzlanskog kantona i JP „Šume TK“ d.d. Kladanj, koji je zaključen na odredbama tada važećeg Federalnog ZOŠ, Ministarstvo je prenijelo stručne poslove gospodarenja privatnim šumama na području TK na Preduzeće.


Poslovi koji su Ugovorom preneseni sastoje se od doznake, primanja i premjeravanja, izdavanja otpremnog iskaza, planiranja šumsko-uzgojnih radova, čuvanja i zaštite šuma, izrade projekata za izvođenje i njihovu realizaciju.



Finansijska sredstva neophodna za obavljanje poslova gospodarenja privatnim šumama obezbjeđivana su u budžetu Tuzlanskog kantona, a visina troškova i način finansiranja utvrđeni su Sporazumom između ugovornih strana broj: 04-14-1808/05 od 10.02.2005. godine.


Zakonom o šumama TK propisano je da se čuvarska služba formira unutar Kantonalne uprave, a kako do sada ta služba nije uspostavljena Planom za 2023. godinu je planirano da će se ovi poslovi obavljati u okviru preduzeća za cijelu godinu. 

Stručni poslovi gospodarenja privatnim šumama na području TK obavljaju se u okviru posebne Službe za Privatne šume organizovane u okviru Sektora tehničkih poslova direkcije Preduzeća, a računovodstveno se prate kao posebna organizaciona jedinica.


Potrebna finansijska sredstva za obavljanje ovih poslova u 2023. godini iznose 640.174 KM, a struktura rashoda prikazana je na tabeli 11. 

           7.   Certificiranje gospodarenja šumama  

Ciljevi certifikacije su: 

· Gospodarenje sa šumama na principima održivog gospodarenja sa šumama

· potvrditi stogodišnju tradiciju održivog gazdovanja šumama, 

· približiti šumu kao ekosistem svim interesnim skupima, 




· zadovoljenje sve većih socio-ekoloških zahtjeva, 

· izdvojiti i zaštititi površine šuma visoke zaštitne vrijednosti, 

· zadovoljiti zahtjeve kupaca šumskih drvnih sortimenata za certificiranim  proizvodom, 

· povećanje konkurentske sposobnosti preduzeća,

· unaprijediti sve performanse poslovanja preduzeća.


JP „Šume TK“ DD Kladanj je uspješno realiziralo projekat certificiranja gospodarenja državnim šumama Tuzlanskog kantona po modelu FSC-a (Forest stewardship council ) na cjelokupnoj površini šuma i šumskog zemljišta. Preduzeće posjeduje navedeni FSC certifikat od avgusta 2011. godine do danas što potvruđuje da je u periodu posjedovanja certifikata preduzeće uspješno zadovoljilo sve principe i kriterije u periodima revizije od strane ovlaštenog certifikatora SGS Slovakia što omogućuje preduzeću dobar marketnški pristup kod prodaje šumskih drvnih sortimenata, i ekološke i sociološke odgovornosti prema lokalnoj i globalnoj javnosti kad je u pitanju odnos prema ovom najvažnijem resursu.

U poslovnoj 2023 godini se planiraju aktivnosti na implementaciji FSC standard, pripremi preduzeća za redovni nadzor od strane akreditovanog certifikatora nad Državnim šumama. Za prvi kvartal 2023 poslovne godine planira se izvršiti nabavka usluga za izbor akreditovanog certifikatora koji će izvršiti redovni nadzor-kontrolu FSC certifikata.Planirani iznos koštanja mabavke usluga za nadzor FSC certifikata u Planu nabavke je 20.000 KM. 

7.1.Mjere i zadaci za održavanje certifikata
JP „Šume TK“ DD Kladanj sa dobijanjem FSC certifikata, SGS-FM/COC-008953 je ostvarilo prava i obaveze.Preduzeće uspješno je sprovelo postupak recertifikacije a time očuvalo navedeni certifikat u narednih četri godine. Poslovne aktivnosti moraju se obavljati odnosno uskladiti sa usvojenim FSC principima i standardima, Pravilnicima, Uputstvima i Procedurama. Da bi se ostvario navedeni cilj, neophodno je da sve organizacione jedinice Preduzeća u 2022. godini u potpunosti primjene propisanu regulativu. Preduzeće sa svojim organizacionim jedinicama u obavljanu djelatnosti u 2022. godini izvršiti pripreme i obratit će pažnju naročito na:
1. Poštivanje državnih i lokalnih Zakona, te ažurirati postojeću obaveznu evidenciju legislative u okviru odjela pravnih poslova;

2. Blagovremeno izmirivati obaveze plaćanja poreza i doprinosa, naknada, taksi i sl. koje proizilaze iz Zakona;

3. Redovno izvršavati mjere i zadatke na zaštiti šuma od bespravne aktivnosti u skladu sa Zakonom (vođenje evidencija, izvršavanje obaveza čuvara šuma, podnošenje prijava za bespravnu sječu, uzurpacije i dr.);

4. Redovito rješavati sporove oko vlasništva i korištenja u skladu sa usvojenom procedurom;

5. Redovito kontrolisati i evidentirati primjenu i korištenje HTZ opreme tj. propisa na zaštiti zdravlja radnika i sigurnosti na radu kod vlastitih kapaciteta i usluga, te uspostaviti evidenciju povreda na radu kod vršioca usluga;

6. Redovno održavati konsultacije sa svim interesnim stranama kao korisnicima šume (lokalne zajednice, udruženja građana i dr.);

7. Ažurirati i pratiti u sanaciji postojeći katastar divljih deponija, te obezbjediti odgovarajuće spremnike za prikupljanje smeća i ulja po radilištima;

8. Redovno obavljati planirane obuke radnika a posebno onih koji su u proizvodnji i koji rade sa sredstvima rada;

9. Da dokumenti od interesa za javnost budu dostupni na Web stranici preduzeća (planovi, izvještaji, monitoring HCVF i dr.);

10. Blagovremeno vršiti i evidentirati monitoring za izdvojene atribute HCVF. 
11. Izrada i realizacija Izvedbenih projekata u šumarstvu mora biti usklađena sa usvojenim principima i kriterijima FSC i dokumentima koje je preduzeće u redovnoj proceduri usvojilo;
12. Obilježavati lokalitete propisanim tablama UPOZORENJA na kojima se vrši realizacija izvođenja radova  u šumarstvu;

13. Relizirati Program monitoringa za 2023. godinu.

  8. Geografski položaj  
ŠPP „Konjuh“
ŠPP „Konjuh“ se nalazi u sjeveroistočnom dijelu Bosne i Hercegovine.

Administrativno pripada Tuzlanskom kantonu – dijelovi dvije općine Kladanj i Živinice.

U orografskom smislu obuhvata dijelove Konjuh planine sa najvišim vrhom Konjuh 1326 m n.v., Djedinske planine i Javor planine, te nizinske rubne dijelove Sprečkog polja sa najnižom tačkom cca 240 m n.v.


U topografskom smislu područje je pretežno planinsko, a u hidrografskom smislu pripada slivu rijeke Drine sa glavnim vodotokom Drinjača i slivu rijeke Bosne sa glavnim vodotokom Gostelja, koja sačinjava dio sliva rijeke Spreče kao sastavnog dijela sliva rijeke Bosne. 

ŠPP „Sprečko“

ŠPP „Sprečko“ se nalazi u sjeveroistočnom dijelu Bosne i Hercegovine. Administrativno pripada Tuzlanskom kantonu – dijelovi sedam općina Živinice, Banovići, Kladanj, Lukavac, Gračanica, Tuzla i Kalesija.

Rubni dijelovi ovog ŠGP-a čine planinski masivi Konjuha, Majevice, Ozrena i Javorka koji sa južne strane zatvaraju panonski bazen, a ujedno oivičavaju sprečku kotlinu koju drenira rijeka Spreča kao glavni vodotok sa pritokama Oskova, Jala, Turija i drugi manji vodotoci koji su sastavni dio sliva rijeke Bosne.

U topografskom smislu područje je uglavnom brdsko - planinsko sa najvišim vrhom Konjuh  1326 m n.v. i najnižom tačkom  cca 150 m n.v.
ŠPP „Majevičko“

ŠPP „Majevičko“ se nalazi u sjeveroistočnom dijelu Bosne i Hercegovine. Administrativno pripada Tuzlanskom kantonu – dijelovi pet općina Srebrenik, Teočak, Čelić, Sapna i Tuzla.

Ovo područje može se podijeliti na dvije visinske zone: sjevernu bosansku bregovitu oblast i oblast srednjih planina.

Sjeverna bosanska bregovita oblast visine 160 do 500 metara, predstavlja područje starih terasa koje su usječene u sjeverne padine Majevice.

U oblast srednjih planina spadaju sjeverne padine Majevice sa najvišim vrhom Stolice (916 m).

U hidrološkom pogledu pripada slivnom području rijeke Save, glavni vodotoci rijeka Tinje, Janje, Gnjice i Rastošnice sa svojim pritokama.
ŠPP “Vlaseničko“

ŠPP“Vlaseničko“ se nalazi u sjeveroistočnom dijelu Bosne i Hercegovine i administrativno pripada Tuzlanskom kantonu - područje dijelovi tri općine: Kladanj, Kalesija i Sapna. 

U orografskom smislu zauzima dijelove Javor planine sa jedne strane, te obronci Majevice sa druge, sa nizinskim dijelom između.


U topgrafskom smislu područje pripada nizinskom i brdskom pojasu, a manjim dijelom planinskom pojasu, sa najvišim vrhom cca 1020 m n.v., a najniži dio cca 80 m n.v. U hidrografskom pogledu pripada slivu rijeke Drine sa glavnim vodotocima Drinjača, Sapna i Lokanjska rijeka.
9. Šume visoke zaštitne vrijednosti (ŠVZV)  
Šume visoke zaštitne vrijednosti (ŠVZV) prvobitno je definisao Savjet za upravljanje šumama (FSCTM), u cilju zadovoljenja postupka certificiranja šuma, ali se praktična upotreba ovog koncepta sve više koristi i za zaštitu ekoloških, socioloških i ekonomskih funkcija šume kroz procese planiranje i upravljanje i korištenje šumskim resursima za ona šumska područja koja su certificirana. Ovim konceptom se žele zaštiti, očuvati i unaprijediti sve definisane vrijednosti po kategorijama zaštite koje je definisao koncept certificiranja.

9.1. TIPOVI ŠUMA VZV PREMA FSC 
FSC je definisao sljedećih šest kategorija VZV i njihovi elementi i subelementi

VZV-1 područja koja na globalnom, regionalnom ili državnom nivou sadrže važne koncentracije biodiverziteta

VZV-1a zaštićena područja

VZV-1b ugrožene vrste i vrste u opasnosti

VZV-1c endemske vrste

VZV-1d važne povremene koncentracije

VZV-2 velike šumske površine nivoa krajolika značajne na globalnom, regionalnom i državnom nivou

VZV-3 područja koja sadrže ekosisteme koji su rijetki, u opasnosti ili ugroženi

VZV-4 područja koja pružaju osnovne prirodne koristi u kritičnim situacijama

VZV-4a šume važne za vodne tokove

VZV-4b šume važne za kontrolu erozije

VZV-4c šume koje predstavljaju značajne prepreke požarima

VZV-5 područja neophodna za zadovoljenje osnovnih potreba lokalnih zajednica

HCV-6 područja značajna za tradicionalni kulturni identitet lokalnih zajednica
9.2. Šume visoke zaštitne vrijednosti u državnim šmama na Tuzlanskom kantonu
U provedenom postupku Certificiranja – gospodarenja šumama JP „Šume TK“  je na području kojim gazduje, kao šume visoke zaštitne vrijednosti izdvojilo po sljedećim kriterijima:


IZDVOJENE ŠUME VZV ( HCVF )NA PODRUČJU KOJIM GOSPODARI JP “ŠUME TK” DD KLADANJ ŠGP “Konjuh”
1.Zaštićeni pejzaž “Konjuh”, VZV 1A (A3-132,71 ha, A4-57,88 ha,A5-32,11 ha,C-309,94 ha)

2.Prašuma “Mačen do”, VZV 1A, P-33,00 ha

3.Izvorište “Muške vode” VZV 1A, P-132.70 ha

4.Djevojačka pećina,VZV 1A, P- 32,11 ha

5.Bebrovska pećina, VZV 1A, P-57,88 ha

6.Titova pećina, VZV 4 1B, P-119,10 ha

7.Sjemenske sastojine, VZV 1A, P-71,83 ha 

8.Zaštita Divokoze  (Rupicarpa rupicarpa), VZV 1B, P-450,00 ha  

9.Zaštita Velikog Tetrijeba (Tetrao urogallus), VZV 1B P-396,50 ha

10.Izvorišta “Tarevčica-Zatoča”, VZV 4 1B, P-843,00 ha

11.Izvorište “Gluha Bukovica”, VZV 4 1B, P-700,9 ha

12.Izvorište “Starička rijeka”, VZV 4 1 B, P-670,40 ha

13.Šume za kontrolu erozije GJ “S. Drinjaća”, VZV 4 2, p-159,90 

UKUPNA POVRŠINA ŠVZV ( HCVF ) ............. 4.199,96 h
IZDVOJENE ŠUME VZV (HCVF) NA PODRUČJU KOJIM GOSPODARI JP “ŠUME TK” DD KLADANJ ŠGP “Sprečko”

1.Šume za zaštitu od erozije “Vis”, VZV 4 B, P-89,40 ha

2.Šume za zaštitu od erozije “Rudine”, VZV 4 B, P-330,70 ha

3.Izvorišta, Kiseljak i Bokavičko brdo, VZV 4 A, P-170,20 ha i P-108,00 ha

4.Zaštićeni pejzaž “Konjuh”, VZV 1 A, P-A1-1.654,71 ha, P-A2- 534,00 ha, P-C-201,55 ha

5.Šume za potrebe lokalnih zajednica „Ilinčica“, VZV P-151,20 ha          

UKUPNO POVRŠINA ŠVZV (HCVF)........ 3.239,76 ha
IZDVOJENE ŠUME VZV (HCVF) NA PODRUČJU KOJIM GOSPODARI JP “ŠUME TK” DD KLADANJ ŠGP Majevičko

1.Šume važne za vodne tokove, “Bistrička rijeka”, VZV 4 A, P-882,00 ha

2.Šume važne za kontrolu erozije, VZV 4 B, P-25,68 ha

UKUPNA POVRŠINA ŠVZV (HCVF) ....... 907,68 ha
IZDVOJENE ŠUME VZV (HCVF) NA PODRUČJU KOJIM GOSPODARI JP “ŠUME TK” DD KLADANJ ŠGP Vlaseničko
1.Zaštita Divokoze  (Rupicarpa rupicarpa), VZV 1B, P-128,00 ha.
Za gore navedene izdvojene ŠVZV, u skladu sa propisanom metodologijom urađeni su Elaborati po šumsko-privrednim područima u kojima su propisane mjere i aktivnosti za gospodarenje, monitoring i obaveze korisnika šuma prema svakoj izdvojenoj VZV, tako da i za 2022 godinu su propisane obaveze u gospodarenju prema svakoj izdvojenoj ŠVZV. U toku 2022. godine pored propisanih obaveza iz gospodarenja sa ŠVZV, šumska gazdinstva su obavezna da vrše konsultacije sa interesnim grupama i da iste verifikuju u pisanoj formi. Monitoring za svaku ŠVZV, Šumsko gazdinstvo mora da obavlja na propisanim obrascima i da monitoring vrši kako je to određeno za svaku ŠVZV kako je to određeno u Elaboratu. Svaki izvršeni monitoring ŠVZV treba analizirati kako bi se eventualno poduzele odgovarajuće mjere i aktivnosi iz gospodarenja šumama za tu ŠVZV.  
10. Interna revizija
Planirani poslovi i zadaci interne revizije za 2023.godinu

    Polazeći od nadležnosti, ovlaštenja i ciljeva interne revizije,a sve s ciljem da se unaprijedi poslovanje privrednog društva kroz pružanje pomoći privrednom društvu da ostvari svoje planske zadatke,osiguranjem sistematičnog pristupa ocjeni i poboljšanju efikasnosti upravljanja rizikom, kontrolom i procesom upravljanja, Odjel interne revizije će u 2023.godini usmjeriti svoj rad u ovom privrednom društvu na oblasti koje generiraju:

· efikasnost za finansijsko upravljanje i kontrole,

· ispunjavanje planiranih i drugih zadataka i postizanje definisanih ciljeva Društva,
· usklađenosti sa uspostavljenim politikama, procedurama, zakonima i regulativama,
· zaštitu i čuvanje sredstava Društva od gubitaka,kao rezultata svih vidova nepravilnosti,
· integriteta,odnosno vjerodostojnosti informacija, računa i podataka uključujući procese informacija i eksternog izvještavanja.
    U skladu sa naprijed navedenim, u 2023.godini Odjel za internu reviziju će svoje aktivnosti usmjeriti na  rizična područja koja su navedena u daljem tekstu.

Pregled revizijskih projekata za 2023. godinu  

	Redni broj
	Revizijski projekti
	Broj radnih dana
	Vrijeme vršenja revizije

	1.
	Rizik procjene internih kontrola/ obračuna učinaka vlastitim kapacitetima; uslugama.
	41
	01.01.2023.-28.02.2023.

	2.
	Operativni rizik

- Realizacija izvedbenih  

  projekata u redovnoj 

  proizvodnji
	22
	01.03.2023.-31.03.2023.

	3.
	Operativni rizik

-Revizija izvršenih šumsko- 

 uzgojnih radova u vještački 

 podignutim kulturama
	31
	01.04.2023.-15.05.2023.



	4.
	Rizik okruženja-Regulatorni rizik

-Primjena Zakona o zaštićenim 

 zonama
	26
	16.05.2023.-20.06.2023.

	5.
	Finansijski rizik

-Rizik likvidnosti

-Rizik gotovinskog toka
	64
	21.06.2023.-18.09.2023.



	6.
	Operativni rizik

-Revizija izvršenih šumsko    

 uzgojnih radova jesenjeg 

 pošumljavanja
	25
	19.09.2023.-22.10.2023.

	7.
	Revizija po zahtjevu
	16
	Naknadno utvrditi

(23.10.2023.-14.11.2023.)

	9.
	Javno izvještavanje

-Praćenje  procesa potpunog  

 godišnjeg inventarisanja 

 sredstava i izvora sredstava i 

 revizija izvještaja o izvršenom 

 popisu sredstava i izvora sredstava
	33
	15.11.-31.12.2023.



	             UKUPNO:
	258
	


11. Ostali zadaci  

Opšta strategija preduzeća je odvijanje poslovnih aktivnosti na način koji je ekonomski održiv, zasnovan na poštivanju pozitivnih zakonskih propisa, usklađen sa zaštitom prirodne okoline i koristan za zaposlenike i društvenu zajednicu uopšte.


U tom pravcu težište aktivnosti biti će usmjereno na:

· Prilagođavanje organizacije preduzeća i poslovanja zahtjevima aktuelnog   vremena (primjena ekoloških standarda, uvođenje i primjena savremenih informacionih  tehnologija i tehnoloških dostignuća i sl.),

· U saradnji sa državnim institucijama, lokalnim zajednicama i drugim interesnim grupama provoditi aktivnosti na zaštićenom pejzažu i problematici vodozaštite u skladu sa Zakonom i Evropskim principima,

· Kroz različite vidove edukacije i stručnog usavršavanja postupno poboljšavati znanje i vještine zaposlenika u cilju:



- bržeg protoka informacija,



- sveobuhvatnijeg pristupa praćenju ostvarenja planova,



- racionalnijeg korištenja drvne mase, 

- sigurnijeg upravljanja troškovima i porasta profitabilnosti,

- razvoja strategije odnosa s javnošću,

- unapređenja marketing funkcije preduzeća.

Kontinuirane aktivnosti na korištenju ostalih pogodnosti koje šuma kao prirodni resurs pruža (sport i rekreacija, lovni turizam i ostalih sekundarnih šumskih proizvoda) u cilju promjene strukture prihoda, tj. porasta učešća ostalih prihoda u ukupnom prihodu u odnosu na dosadašnja kretanja,

11. Priprema i praćenje proizvodnje u šumarstvu

Pri operacionalizaciji postavljenih planskih zadataka kod izrade operativnih planova proizvodnje (Izvedbenih projekata) potrebno je sagledavati sve specifičnosti objekata na kojima se radi (uslovi rada, raspoloživi kapaciteti, moguće usluge trećih lica, kvalitet proizvoda, zahtjeva  tržišta itd). 

Procedure, Uputstva, Planovi i Programi doneseni prethodnih godina prije provođenja projekta certificiranja gospodarenja šumom, a tiču se planiranja i izvršavanja aktivnosti na iskorišćavanju i šumsko-uzgojnim radovima, potpuno će se implementirati kroz projektovanje i realizaciju projekata za izvođenje u šumarstvu.

Praćenje proizvodnje i realizacije ŠDS u 2023. godini (a time i realizaciju ŠGO)  raditi po pregledu planirane i ostvarene proizvodnje i realizacje, a za implementaciju iste zadužuje se Odjel za tehničke poslove. 

Osim toga, za 2023. godinu neophodno je:

· Blagovremeno raspisati obavještenje u skladu sa ZJN za vršenje usluga iz redovnog i sanitarnog plana sječa;
· Posebnu pažnju kod projektovanja i planiranja aktivnosti na terenu obratiti na „osjetljiva“ područja (vodozaštitne zone, zaštita rijetkih vrsta prirodne i kultur-noistorijske vrijednosti i dr.) u skladu sa FSC standardima s ciljem očuvanja i unaprijeđenja tih vrijednosti;
· Praćenje primjene uspostavljenih aktivnosti u skladu sa standardima; 
· U potpunosti implementirati u organizacionim jedinicama i ovladati GPS i GIS tehnologijom neophodnom za izradu izvedbenih projekata;
· Aktivnosti na uspostavi baze podataka rijetkih vrsta sa prirodnom i kulturno-istorijskom vrijednosti.
11.1.  PLAN PROIZVODNJE   
U tabelama 2 do 6 prikazani su sveobuhvatni podaci o svim segmentima proizvodnog dijela plana obrađeni po ustaljenoj metodologiji i usklađeni sa ŠGO-ma.

Pored standardnih tabela, u skladu sa ZOŠ sačinjene su i dodatne tabele 2.a. i 4.a. na kojima je dat prikaz sječa i realizacije drvnih sortimenata po opštinskim područjima.

   
Za 2023. godinu Planom poslovanja definisan je obim radova po fazama rada i angažovanim kapacitetima, imajući u vidu stanje opremljenosti vlastitim sredstvima za rad i planiranim investiranjem u sredstva rada tokom godine. Efikasno korištenje starih i novih sredstava rada u 2023. godini mora biti permanentan zadatak.


Za ostvarenje planirane proizvodnje u planskoj godini vlastitim kapacitetima potrebno je slijedeće:

· Blagovremeno izvršiti doznaku stabala i projektovanje, te izgradnju šumske putne infrastrukture;

· Blagovremeno pokrenuti postupke javnih nabavki u skladu sa Planom nabavki za 2023. godinu;
· Kod krojenja i klasiranja šumskih drvnih sortimenata, posvetiti maksimalnu pažnju u cilju ostvarenja kvalitetnijeg napada ŠDS;

· Redovno pratiti i analizirati operativne troškove i svođenje istih u okvire normativa i standarda.

Znatan dio proizvodnje naročito u fazi izvoza planiran je angažovanjem kooperanata. Stoga, kako bi mogli u potpunosti obaviti planirane poslove neophodno je:

· Putem javnog oglašavanja odabirati najpovoljnije kooperante, koji su osposobljeni i opremljeni za izvršenje ugovorenih obaveza;
· Oglašavanje javnim pozivom radova predviđenih za cijelu godinu steći će se uslovi za kontinuiranim angažmanom  kooperanta, a za preduzeće kontinuiranom  proizvodnjom.
· Zadržati dostignuti nivo ažurnosti kod izmirenja finansijskih obaveza prema kooperantima u ugovorenim rokovima, što je osnovni preduslov izvršenja planiranih poslova od strane trećih lica;
· U fazi sječe drvnih sortimenata provoditi aktivnosti oko uspostave najoptimalnijeg stepena korištenja drvne mase stalnim nadzorom i dodatnom edukacijom zaposlenih na poslovima krojenja ŠDS, obzirom da su stvorene sve pretpostavke organizacione prirode. 
11.2. Plan sječa  
           Planom sječa za 2023. godinu predviđeno je da se ukupno posiječe i izradi 191.555 m³ (neto drvne mase), od čega četinara 46.202 m³  ili 24,11 % i lišćara 145.353 m³ (neto drvne mase)  ili 75,89 %.

Kod četinara od 46.202 m³ (neto drvna masa) učešće jele/smrče je 65,52 %, a kod lišćara od 145.353 m³  (neto drvna masa)  učešće bukve je 83,32 %.


Po Šumskim gazdinstvima planirani obim sječa u neto drvnoj masi iznosi:


- ŠG ”Konjuh”  Kladanj


81.393 m³
ili
42,49 %,


- ŠG ”Sprečko” Živinice


58.072 m³
ili
30,32 %,


- ŠG ”Majevičko” Srebrenik

35.390 m³
ili
18,48 %,


- ŠG ”Vlaseničko” Turalići


16.700 m³
ili
  8,71 %,

             Ukupno




191.555 m³
ili
100,0 %.

U tabelama 4.,4.1.,4.2.,4.3. i 4.4. prikazana je planirana kvalitetna struktura drvnih sortimenata zasnovana na elementima iz Šumsko gospodarskih osnova, kao plan realizacije drvnih sortimenata sa cijenama i ukupnim vrijednostima, dok je na tabelama 4.a., 4.a.1., 4.a.2., 4.a.3. i 4.a.4. prikazan plan realizacije drvnih sortimenata po opštinama sa iskazanom visinom naknade za korištenje šuma u državnom vlasništvu prema pojedinim korisnicima naknade u skladu sa ZOŠ.
11.3. Plan angažovanih kapaciteta 

Na osnovu raspoloživih sredstava rada, broja zaposlenih i postojećih tehničkih normativa, u 2023. godini planirani obim proizvodnje (bez maloprodaje ogrevnog drveta u dubećem stanju, i obima proizvodnje u zoni A ZP i I vodozaštitnoj zoni u ŠG“Konuh“) izvršit će se angažovanjem:

a) Vlastitih kapaciteta po fazama rada:


- sječa 
    79.938 m³
ili 48,74 %,


- izvoz 
    71.061 m³
ili 43,32 %;

b) Angažovanjem kooperanata:


- sječa

 84.083 m³  ili   51,26 %,

- izvoz            92.960 m³  ili   56,68 %.
 
Navedeni podaci prikazani su u grafikonu 2., a odnose se zbirno za preduzeće, te su detaljno obrađeni po ŠG-ma i prikazani u tabelama 5 i 6.

                                                                                                                    Graf.2.

11.4. Plan prodaje drvnih sortimenata 

Na osnovu planiranih veličina i kvalitetnog napada ŠDS (kvalitetna struktura) u tabelama 4. do 4.4. prikazani su planirani prihodi od prodaje drvnih sortimenata zbirno i po ŠG-ma i to : 

        -  prihod od drvne mase od ostalih sječa 

           (maloprodaja, sanitarni užitak) ................................. 2.125.203  KM ili 11,09 % 

        -  prihod od drvne mase iz redovnih sječa ................. 17.039.381 KM ili  88,91 %

        -  Ukupni prihod od prodaje ŠDS ............................... 19.164.584  KM ili 100,0 %

Plasman tehičkog drveta četinara i lišćara u 2023. godini ne bi trebao biti upitan ako ne nastanu neki novi tržišni poremećaji u zemlji i okruženju. Potražnja bi prema trenutnim prilikama trebala biti veća od ponude obzirom na instalisane drvoprerađivačke kapacitete na području TK koji su znatno viši od količine tehničkog drveta koje Preduzeće može ponuditi tržištu iz raspoloživog sječivog etata. Sličan je nesrazmjer na području cijele Federacije.  

Na području BiH ne rade kapaciteti hemijske prerade drveta (fabrike celuloze, ploča, destilacija) koje su apsorbovale značajnu količinu celuloznog i destilacionog drveta, te se danas sva količina ovih proizvoda lišćara plasira kao ogrevno drvo po prodajnoj cijeni ogreva koja je niža od cijene celuloznog drveta.

Prodajna funkcija u preduzeću je u prethodnim godinama uspostavila transparentan sistem prodaje drvnih sortimenata koristeći tri metode i to:

1. Prodaja putem ugovora za sukscesivnu isporuku,

2. Prodaja licitacijom / javnim nadmetanjem,

3. Prodaja za potrebe mjesnog stanovništva (maloprodaja).

Ugovori za sukcesivnu isporuku šumskih drvnih sortimenata sklapaće se prioritetno sa kupcima koji ispunjavaju slijedeće uslove: 

· Da su upisana u Sudski registar pravnih lica;

· Da posjeduju dokaz o ispunjavanju uslova za obavljanje djelatnosti rezanja drveta, cijepanja drveta, polufinalne, finalne i hemijske prerade drveta;

· Da posjeduju transakcijski račun kod banke;

· Da posjeduju identifikacioni porezni i PDV broj.


Za prodaju putem licitacije, pored pobrojanih uslova, kupac može biti i lice registrovano za promet (trgovinu) šumskih drvnih sortimenata, a dodatni uslovi su:

· Da nisu u sporu sa Preduzećem u vezi isporuke drveta;

· Da su solventni;

· Da mogu izvršiti avansnu uplatu ili obezbijediti bankarsku garanciju;

· Da nisu dužnici Preduzeću za ranije isporuke.

Pod prodajom za potrebe mjesnog stanovništva (maloprodaja) podrazumijeva se prodaja šumskih drvnih sortimenata za snabdijevanje stanovništva drvetom za vlastite potrebe. Cilj je udovoljiti svim potrebama lokalnog stanovništva koji ispunjavaju propisane uslove i ukoliko te potrebe ne prelaze ukupne planirane količine.


Prodaja ŠDS vršit će se kombinovanim metodama u skladu sa Pravilnikom o prodaji.

U 2022. godini prodajna funkcija će biti usklađivana sa politikama nadležnih ministarstava kao i stanjem na tržištu s ciljem da se svim zainteresovanim kupcima pod jednakim uslovima omogući kupovina ŠDS  uvažavajući tržišne zakonitosti. 

12. PLAN INVESTICIONIH ULAGANJA 
Plan investicionih ulaganja za 2023. godinu uglavnom je baziran na Planu investicionih ulaganja za trogodišnji period 2021-2023. godina, a koji u suštini predstavlja popis potreba i težnji, ali bez jasno definisanih izvora finansiranja. 

Rekapitulacija ukupnih planiranih investicionih ulaganja u stalna sredstva po strukturi prikazana je u tabeli 7. Sve iskazane veličine su utvrđene na osnovu procijenjenih vrijednosti, a realizacija bilo kog investicionog zahvata biće podvrgnuta propisanoj proceduri prilikom odlučivanja o prioritetu, izvorima finansiranja i dinamici ulaganja. 
Za realizaciju planiranih investicionih ulaganja, kao mogući izvori finansiranja su vlastita sredstva iz obračunate amortizacije stalnih sredstava i sredstava iz akumulirane dobiti u poslovanju, donacija i sufinansiranja iz sredstava OKFŠ.
14. LJUDSKI RESURSI I STANDARD ZAPOSLENIH 

13.1.  Plan zaposlenosti


Za realizaciju postavljenih planskih zadataka, pored predmeta i sredstava rada,  ključni preduslov je ljudski potencijal. Plan zaposlenosti za 2023. godinu baziran je na  postojećem stanju zaposlenih na dan 31.10.2022. godine od 533 ljudi različitih profila naobrazbe i starosne dobi kao i 21 novozaposlenih,kako je prikazano na tabeli 9.
Povećanje broja zaposlenih, odnosno novo zapošljavanje planirano je kao rezultat zamjene za zaposlenike kojima prestane radni odnos zbog odlaska u penziju po osnovu starosti, invalidnosti ili sa stimulativnim otpremninama za prijevremeno penzionisanje s ciljem podmlađivanja kadra, kao i vanrednih okolnosti nastalih zbog sanacije sanitarnog užitka. 


Kvalifikaciona i starosna struktura zaposlenih nije na optimalnom nivou kako je predviđeno internim aktom o sistematizaciji, a dodatne poteškoće predstavlja raspo-ređivanje i upošljavanje zaposlenika sa umanjenom radnom sposobnošću i ratnih vojnih invalida kojih prema posljednjem podatku ima preko 90. Kao potreba nameće se izrada posebnog programa za stimulativno penzionisanje starijih i produktivno upošljavanje mlađih invalidnih lica u sklopu programa edukacije, obuke ili specijalizacije u okvirima sporednih šumskih djelatnosti.

Razvoj i usavršavanje informacionih tehnologija na globalnom nivou veoma brzo nailaze na primjenu u praksi i iziskuje potrebu za kontinuiranom edukacijom zaposlenih svih profila s ciljem upoznavanja sa istim i načinom korištenja u praksi.


Edukacijom u eksternim i internim okvirima obuhvatiti:

· Pripremu proizvodnje u šumarstvu (doznaka, projektovanje, obrada podataka,  primjena GPS i GIS-a);

· Uređivanje šuma;

· Uzgoj i zaštitu šuma;

· Krojenje drvnih sortimenata;

· Rukovanje motornom pilom;

· Rukovanje šumskom mehanizacijom;

· Poslove finansija i računovodstva;

· Marketing funkcija;

· Odnosi s javnošću;

· Poslovi planiranja;

· Pravno administrativni poslovi;

· Poslovi menadžmenta preduzeća;

· Zaštita na radu i PPZ.
13.2.  Plaće i standard zaposlenih 

Na bazi postojećeg stanja i planiranog zapošljavanja u 2023. godini, za redovne bruto plaće i naknade plaća prema postojećim zakonskim propisima i aktima preduzeća biće potrebno 10.323.144 KM za planiranu prosječnu neto plaću po radniku na bazi sati rada u iznosu od  954,56 KM (Federalni prosjek za  mjesec septembar, 2021. godine iznosi 1.039 KM,  a prosjek plaće JP“Šume TK“ d.d. Kladanj za I-IX 2022.godine je  954,56 KM.uvećan za 7,8% koliki je porast  plaće FBIH za I-X 2022) koji je i primjenjen u izračunavanju planirane prosječne plaće u JP“Šume TK“ d.d. Kladnj za 2023.godinu. 


Troškovi ostalih primanja, naknada i materijalnih prava zaposlenih obuhvataju izdatke predviđene Zakonom o radu, Kolektivnim ugovorom i Pravilnikom o radu i iznose 2.143.342 KM, a odnose se na:

· Naknada za ishranu u toku rada (topli obrok) 1.483.339 KM (planiran je u visini 11,50 KM naknade po danu);
· Naknade za prevoz na rad i sa rada od 202.780 KM
· Opremnine i novčane pomoći u slučaju smrti, invalidnosti ili bolesti 97.816 KM.
· Regres za 2023.godinu u iznosu 322.465 KM.
15. FINANSIJSKI REZULTAT  

14.1. Plan prihoda  
Planirani ukupan prihod za 2023. godinu iznosi 21.940.674 KM, a čine ga: 

1.Poslovni prihodi 21.892.074 KM, a sastoje se od:


-Prihoda od prodaje robe na domaćem tržištu (grupa konta 60) 100 KM (prihod od čajne kuhinje);


-Prihoda od prodaje učinaka na domaćem tržištu (prodaja proizvoda i usluga, grupa 61) u iznosu od 19.309.920 KM;


-Ostali poslovni prihodi (grupa 65) 2.582.054 KM (prihodi od premija, poticaja i subvencija - sufinansiranje troškova zaštite državnih i privatnih šuma od Kantonalne uprave za šumarstvo ), prihodi od zakupnina za poslovni prostor 15.000 KM,  prihodi od naknada za šumske štete i kazni, donacija 33.600 KM.


Osnov za utvrđivanje prihoda od prodaje proizvoda je sortimentni omjer korištenja neto drvne mase i postojećeg nivoa cijena šumskih drvnih sortimenata iz jedinstvenog minimalnog cjenovnika proizvoda šumarstva, a za ostale planirane prihode postojeći ugovori i sporazumi, predračun amortizacije za doniranu opremu iz prethodnih godina i procjena kretanja određenih prihoda u prethodnim godinama. 


14.2. Plan rashoda   

Ukupni rashodi poslovanja za 2023. godinu planirani su u iznosu 21.802.027KM, a utvrđeni su na bazi predhodno sačinjenog  Rebalansa Plana nabavki roba i usluga za 2023. godinu, postojećih normativnih akata, iskustvenih procjena i kretanja određenih rashoda tokom 2022. godine.

1.Poslovni rashodi iznose 21.780.137 KM, a sastoje se od: 


-Materijalni troškovi iskazani na grupi konta 51 (sirovine i materijal, energija i gorivo, rezervni dijelovi, inventar, autogume i HTZ u iznosu 2.301.418 KM i zavisni su od kretanja ostvarenja proizvodnog plana i cijena na tržištu;


-Troškovi plaća i naknada plaća, ostalih ličnih primanja, naknada i materijalnih prava zaposlenih, naknada odborima i komisijama i naknada ostalim fizičkim licima (grupa 52) iznose 12.767.929 KM;


-Troškovi proizvodnih usluga (grupa 53) iznose 4.890.074 KM;
  


-Amortizacija stalnih sredstava prema predračunu za 2023. godinu bez planiranih nabavki u toku godine iznosi 480.494 KM;

 
-Nematerijalni troškovi (grupa 55) u iznosu 1.340.222 KM uključujući i naknadu za korištenje državnih šuma (u okviru konta 555-porezi, takse, naknade i druge dažbine) propisanu ZOŠ u iznosu 7% od osnovice koju čini vrijednost drveta na panju na osnovu planiranog prihoda od prodaje po opštinama (tabele 4.a., 4.a.1., 4.a.2., 4.a.3. i 4.a.4.) od čega 2% pripada budžetu kantona, a 5% budžetima opština na kojima se promet ostvaruje.

2. Finansijske rashode (grupa 56) čine planirani rashodi kamata po kreditu za opremu 21.890 KM i kamate na kratkoročne revolving kredite za obrtne svrhe.

 
U strukturi ukupnih rashoda sadržani su ukupni rashodi zaštite i čuvanja državnih i privatnih šuma na području kantona koji se obavljaju u okviru Preduzeća. Prema sporazumu iz ranijih godina Uprava za šumarstvo finansira ove poslove u visini ostvarenih troškova. Planirani troškovi zaštite i čuvanja državnih šuma za 2023. godinu iznose 2.500.000 KM ( a od toga iznosa za privatne šume je 640.174 KM).   
14.3. Planirana finansijski rezultat 
Poslovanje u oblasti šumarstva teško je uporedivo sa drugim oblastima privre-đivanja, obzirom da u djelatnosti šumarstva ne postoji primarni cilj ostvarivanja što većeg profita. Ranijim i postojećim ZOŠ-ma utvrđeno je da su "šume i šumska zemljišta temeljni prirodni resurs čije vrijednosti se manifestiraju kroz ekološke, socijalne i ekonomske funkcije šuma".  Šume su obnovljiv resurs čiji je proces obnove dugotrajan i  zahtijeva velika ulaganja, što oblast šumarstva stavlja u red niskoakumulativnih grana. 

Dobit u poslovanju je pozitivna razlika između zbira prihoda i zbira rashoda u okviru računovodstvenog razdoblja. 
 
Dobit ili gubitak od poslovnih aktivnosti je razlika između poslovnih prihoda i poslovnih rashoda.


Dobit ili gubitak od finansijske aktivnosti je razlika između finansijskih prihoda i finansijskih rashoda u računovodstvenom periodu.


Dobit ili gubitak redovne aktivnosti predstavlja dobit ili gubitak od poslovnih aktivnosti korigovan dobiti ili gubitkom od finansijskih aktivnosti.


Dobit ili gubitak po osnovu ostalih prihoda (dobici) i rashoda (gubici) je razlika između ostalih prihoda ili dobitaka i ostalih rashoda ili gubitaka.


Dobit ili gubitak od usklađivanja vrijednosti sredstava predstavlja razliku između prihoda od usklađivanja vrijednosti nematerijalnih i materijalnih sredstava i druge imovine i rashoda zbog umanjenja vrijednosti imovine.


Dobit ili gubitak neprekinutog poslovanja (pravna lica koja nastavljaju kontinuitet poslovanja) prije poreza predstavlja dobit ili gubitak od poslovnih aktivnosti korigovan za dobit ili gubitak od finansijskih aktivnosti, dobit ili gubitak po osnovu ostalih prihoda i rashoda i dobit ili gubitak po osnovu usklađivanja vrijednosti sredstava. Neto dobit ili gubitak perioda čini dobit nakon oporezivanja. 

Neto dobit se raspoređuje u skladu sa Zakonom, Statutom i Pravilnikom o finansijskom poslovanja. Raspoređivanje dobiti se vrši na konkretne oblike vlasničkog kapitala, a može biti iskazana i kao akumulirana dobit.

Razlika između planiranih prihoda i rashoda za 2023. godinu iznosi 138.548 KM  i predstavlja planiranu dobit u poslovanju.


Planirana bruto dobit iznosi 0,72% od planiranog prihoda od prodaje šumskih drvnih sortimenata, dobit po 1 ha površine visokih šuma iznosi 2,94 KM ili 259,94 KM po zaposlenom. 

Od planirane dobiti od 138.548. KM po podmirenju poreza na dobit u iznosu 13.854 KM (10%), 27.709 KM ili 20 % biće raspoređeno u rezervni fond kao obaveza po Zakonu o privrednim društvima FBiH i Statutom Preduzeća, a razlika od 96.985 KM ostaje kao neraspoređena dobit za reinvestiranje. 


U tabeli 11. prikazan je sintetički plan prihoda, rashoda i finansijskog rezultata po poslovnim jedinicama i zbirno za Preduzeće.

Kladanj, decembar, 2022. godine

                                                                                                V.D.  D I R E K T O R

                                                                                           Almir Huskić, dipl.ing.šum.

